
A' BHASCAID BHEAQ FHLURS. 

O'n Bheurla . 

CAIB. X I I . 

BAS IACOIB. 

'Nuair a cbunnaic Mairi gu'n robh 
tinneas a li-athar a' fas trorn, dh' 
fhalbh i gu Erlenbrunn—oir sin 'am 
paraisd' 'san robh iad—agus dh' innis 
i do 'n t-sagart gun robh a h-athair 
tinn Thainig an sagart — seann 
duine urramach—'ga choimhead gu 
trie, agus fhreasdail e air mar bu 
choir. Bhithoadh e mar an ceudna 
a' cuir a h-uile misneach ann 'am 
Mairi. Ach, latha de na laithean, 
thug e fanear gu 'n robh Iaoob air 
fas gle lag. Smaointieh e gu 'n robh 
an t-am a dheanamh ullamh air son a 
bhais. Air an fhcasgar sin fhein 
thug e da 'eisdeachd, agus an lath-
ar-na-mhaireach ghabh e an eoman-
achadh, le creideamh laidir agus 
deagh dhochas. Blia Mairi, i-fhein, 
ni bu shocraiche 'na h-inntinn as 
deigh so ; oir a nise bha gach 
deisealachd, a bha a creideamh a' cuir 
mil 'n coinneamh a dheanarah, air a 
choimblionadh. 

Bha Iacob coir a nise 'teanuadh air 
a chrich. Bha fear an taighe 's a 
bhean, aig an robh gradh ro-mhor 
dha mar charaide dileas, agus a bha 
'toirt am beannachd air a latha 'chuir 
an ratliad an taighe e, a' deanamh 
gacli cuideachaidh leis a V urrainn 
iad. Thigeadh iad a stigh 'ga choimh-
ead fichead uair 'sail latha 'sa dh' 
fhoighneachd ciamar a bha e. Bhith-
eadh Mairi gu trie a' foighneach ;— 
" Saoil sibli nach d' theid e am 
feobhas 1 " Fhreagair a bhean choir i 
aon uair mar so : " Is gann gu seas 
e gus am bi na craobhan a tigh'nn fo 
dhuilleach. 

As deigh so bhitheadh Mairi a 
coimhead a mach troimh 'n uirmeig 
air a gharadh's i air chrith le curam. 
Bu mhor a toileachadh, bliadhnachan 
eile, ri blatlis an t-samhraidh 's ri 
tighinn an duillich; ach bu chuis-
eagail leatha, am bliadbna, a bhi 
faicinn nam preasan ghrosaid a' fas as 
ur, nan gucag a tigh'nn air na craobh­
an, agus a' cluinntinn ceol solasach 
nan eun. Tha fas na gealag-lair 'us 
brog-na-cuthaige 'toirt mulaid air a 
h-iimtinn. " Mo Dhia," thuirt i rithe 
fhein, " tha gach ni a' teannadh ri 
fas, agus tha 'n saoghal uile fo lan 
dhochas I Agus am beil m' athair 

gradhach a' dol a bhasachadh gun 
dochas? Cha 'n ann gun dochas," 
thubhairt isc, 's i 'sealltuinn suas ris 
na flaitheas. " Air reir facal ar 
Slanuighear, cha bhas a th' ann. 
Cha 'n 'eil e acli a cuir deth deise na 
duslaich, agus as deigh sin 's ann a 
bhios aige beatha da rireadli." 

Bha 'n seann duine coir deonach 
gu 'm biodh Mairi a leughadh dha. 
Bha i ris a sin le deagh dhurachd agus 
le guth glan. Anns na laithibh mu 
dlieireadh cha 'n eisdeadh e ri rud 
sam bith cho taitneach leis ris na 
facail agus lis an urnuigh mu dheir-
eadh a labhair Iosa. Bha i, aon 
oidhche araid, leatha fhein mu 'n 
cuairt air; bha a' ghealach a' soill-
seachadli cho briagha troimh 'n uinn-
eig 's gu 'n robh i muchadh solus an 
lochrain bhig a bh' air a bhord. 
" 'Mhairi," ars' a h-athair, " leugh 
dhomh aon uair eile an urnuigh 
eireachdail aig losa." Las i coinneal 
cheire agus leugh i dha an urnuigh. 

" Thoir dhomh fhein an leabhar a 
nis," thuirt e, "agus cum an solus 
rium car tacain." Rinn Mairi mar a 
dh' iarr e. " Seall," thuirt e, " ' s i so 
an urnaigh ma dheireadh a ghabhas 
mise air do shon." Chomharraich e 
an t-aite anns an leabhar agus rinn e 
urnaigh, le 'ghuth air chrith, 'ga cuir 
am buil dha fhein agus dha 'nighinn 
mar a leanas :— 

" 'Athair, cha 'n 'eil m' inne fada 
'san t-saoghal so tuilleadh, ach tha 
aice-se ri fuireach ear tacain fhathast; 
tha mi dol, tha mi '11 dochas, g' ad 
ionusuidh. 'Athair naoimh, bitheadh 
i fo stiuireadh t-ainme. Fhad 'sa bha 
mise comhla rithe rinn mi mo dhich-
ioll air-sin a dheanamh. Ach a nise 
tha mi dol 'gad ionnsuidh. Cha 'n e 
mo mhiann gu 'n d' thugadh sibh i 
air falbh as an t-saogha! so, ach 's e 
m' achanaich gu 'n cumadh sibh i bho 
gach olc. Naomhaiehidh sibh i ris an 
fhirinn. 'S e t-fhocal an fhirinn. 
Deonaich, Athair, gu 'n coisinn i an 
rioghachd sin 'tha duil agams' a thoirt 
a maoh. Amen." Bha Mairi 'na 
seasamh aig bruaich na leapa, a 
caoidh, agus an coinneal air chrith na 
'laimh, agus fhreagair i le guth tais, 
Amen. 

Lean a h-athair air bruidhiim rithe 
an ceann tacan uine mar so : " Chi 
sinn a nis Iosa anus a ghloir sin a 
thug Dia dha romh steidheachadh an 
t-saoghail, agus chi sinn fhein a cheile 
fhathast." 

Leig e 'cheann sios air a' chluasaig 
car taeain. Bha 'n leabhar aige 
fhathast 'na laimh. Is e 'n Tiomnadh 
Nuadh a bh' ann. Cheannaich an 
duine bochd e leis na ciad pheighinn-
ean a chuir e ma seach as deigh 
fhuadach air falbh a Ichburg. 

An ceann beagan uine labhair e 
lithe mar so : " -Mhairi, a ghraidh, 
tha mi toirt beannachd agus taing 
dhut uair eilc airson a ghraidh a 
nochd thu dhomhsa 'n am thinneas 
dheireannach. Choimhlion thu am 
fainte gu firinneach agus le d' 
uile chridhe. Creid mi, 'Mhairi, 
theid gach cuis leat 'san t-saoghal so 
fhathast, ged tha mise 'gad fhagail 
bochd agus air bheag cuideachaidh. 
Cha 'n 'eil dad agam ri fhagail agad 
ach mo bheannachd agus an leabhar 
beag so. Cum thus air d' aghaidh 
'am mathas 's an diadliachd, mo 
nighean ghaolach, agus cha bhi mo 
bheannachd diomhain. Tha beann-
achd athair, a tha cuir earbs' an Dia, 
na 's fhiacliaile do chloinn mhath 
na 'n oighreachd a's beartaiche. 
Gleidh an leabhar so mar chuimh-
neachan air t-athair. Cha do chosg e 
ach beagan pheithinnean; ach ma 
leughas- tu e gu curamach, agus a 
sheolaidhean a leanailt, tha mi fagail 
agad, ge beag a chosg e, ionmhas ro-
mhor. Ged a dh' fhagainn agad 
barrachd de bhuinn oir 'sa tha de 
dhuilleagan air na craobhan, cha b' 
urrainn duit leis a bheartas mhor sin 
gnothuch bu luachmhoire a cheann-
ach. Tha facal De ann, agus tha de 
chumhachd aigesan na ni gach aon 
toilichte ma chreideas iad ann. Bi 
'ga leughadh a h-uile maduinn, agus 
cha dean e diubhar do cho trang 'sa 
tha duine, faodaidh e uine fhaighinn 
gus sin a dheanamh. Leugh, co-dhiu, 
aon earrann, agus cum ad chridhe e, 
's bi a meorachadh re an latha. Rud 
sam bith ann nach tuig thu, faighn-
eachd dheth t-Athair spioradail e, 
mar a bhithinn-sa deanamh. Tha 
'chuid a's riatnaiche dheth soilleir ri 
thuigsinn do gach aon. Gabh suim 
dheth, lean ris agus cha bhi e gun 
bhuannachd dhuit. Gabh an earr­
ann ud, " Cuimhnich lilis ha mach-
rach," dh' ionnsuich e barrachd 
gliocais dhomhsa 'sa fhuair mi anns a 
h-uile leabhar a leugh mi riamh as 
ml oige. Bha seadh domliain na 
h-earrainu sin domhsa na fhreumh air 
mile solas gun chron, agua lion e mi 
iomadh uair le deagh mhisneaeh laidir 

'n uair a bhithinn gu trie air mo 
bhristeadh sios leis a h-uile trioblaid 
'us mi-fhortan a bha tigh'nn am 
rathad." 

Mu thri uairean's a' mhaduinn an 
lath-ar-na-mhaireach thuirt a h-athair: 
" 'Mhairi, tha sac mor air mo chridhe, 
fosgail an uinneag beagan." Rinn 
Mairi sin. Bha a' ghealach air dol 
fodha, ach bha na rionnagan a soill-
seachadh le solus do-aithris. " Faic 
cho briagha 'sa tha na neamhan. 
Nach faoin gach fluran talmhaidh an 
coiineas ris na rionnagan nach treig I 
Sud an rathad a ghabhas mise ! Is 
mor, mor mo thoileachadh ris I Cum 
thusa ort 'am mathas, los gu 'n coinn-
ich sinne 'san dachaidh bhuan ud." 

Leis na facail so leig e 'cheann an 
rithist ris a chluasaig, agus chaidil e 
gu samhach an sith. Shaoil le Mairi 
gu 'r e laigse thainig air, cha 'n fhac' 
i duine riamh a fagail an t-saoghaih 
Cha robh duine a' smaointean gu 'n 
robh am bas cho faisg air. Ach bha 
Mairi fo cliuram. Dhuisg i muinntir 
an taighe. Ann an tiota bha iad ri 
taobh leab' a bhais. 'Nuair a thuig 
Mairi gu 'n robh e gun teagamh 
marbh, ghlac i 'na lamhan e, phog i a 
ghruaidh thana, ghlas. agus shil a 
suilean gu frasach. 

" O, m' athair gaolach, gradhach," 
ars' ise, le osna throm. " Cia mar a 
phaigheas mise sibh airson na rinn 
sibh air mo shon. Mile taing airson 
gach facal is teagasg a fhuair mi o 
na bilean tana, bana sin. Le mor 
thaingealachd cridhe tha mi 'pogadh 
na laimh fhuair, raig, a rinn lia 
h-uiread de mhath air mo shon, agus 
an laithean m' oige a chronaich cho 
curamach mi. Gus a so cha d' thug-
mi fanear niiad do ghaoil orm, agus a 
riatanas a bh' agam air. 0, taing, 
mile taing airson gach feum a rinn 
sibh domh, agus tha mi 'g iarraidh 
mathanais airson gach miothlach a 
chuir mi oirbh 'nuair a bha mi og, 
gorach. 0, mo Dhia, thoir a dhuais 
da a nise am flaitheanas. O, nach b' 
urrainn mise dol an drasda do fhlaith-
eanas as ur deigh. Deonaich, O mo 
Dhia, gu 'm bi mo bhas-sa cho sitheil 
ri bas m' athair. O, nach e neoni, ni 
's lugha na 'n neoni an saoghal. Nach 
math an gnothuch dhuinne gu 'm 
bheil ilaitheanas ann, agus beatha 
shiorruidh. Is e so bun mo dh6chais." 

Cha robh sul thioram mu 'n cuairt; 
ma dheireadh, air comhairle bean an 
taighe, chaidh Mairi a mach as a' 

rum. Ach cha do ghabh i gu tamh 
an ath-oidhch'; rinn i faire air corp a 
h-athar, a leughadii 's a 'g urnaigh 
agus a' gal ma seach. Mu 'n deach-
aidh a chiste 'dhunadh, sheall i gu 
dian, aon uair eile 'an aodann a 
mhairbh. " Mo chreach," ars' ise, 
" so an uair mu dheireadh a sheallas 
mi 'n ur n-aodann. Is boidheach learn 
fhein e, le fhiamh gaire, mar gum 
biodh gathain solais na gloir tha gu 
tighinn a cheana a' clinch mu'n cuairt 
air. Mo bheannachd, mo bheannachd 
leibh, 'athair ro-ghaolaich, gu 'm bu 
socrach a bhios ur leaba, agus tha mi 
'11 dochas gu 'r iad ainglean De a 
bhios a treorachadh ur n-anam gu 
ruige solas fhlaitheanais." 

Rinn i pasgan boidheach air na 
flurs ros-muire, brog-na-cuthaige is sail-
chuaich, agus chuir i e an laimh cuirp 
a' gharadair, a chuir 's a ghlu.ais na 
h-urrad dliiubh. " Bithidh na flurain 
so," ars' ise, " ceud fhas is torraidh 
an talmhainn air aii earrach so, na 'n 
samhla air bhur n-aiseirigh, agus an 
ros-muire sior-uaine so na dhearbhadh 
gu 'm bi mo chuimhne oirbh gradhach 
agus mairionnach." 

'Nuair a bhathas a' dunadh na ciste 
bha fuaim an uird air na tairuean a' 
ruigheachd a cridhe, ionnus gu 'n 
robh i, cha mhor, a' dol 'an laigse. 
Thug a bhean choir oirre dol a stigh 
do rum eile, agus dh' asluich i oirre i 
fhein a leigeal 'na sineadh air an leab-
aidh car tacain, gus an tigeadh i uice 
fhein. 

'Nuair a dh' fhalbh iad leis a ghiul-
ain, bha Mairi beagan air deireadh 
air a' chorp, air a sgeadachadh an 
deise dhuibh, a thug nighean chaird-
eil a bh' anns a bhaile an iosad dhith. 
Bha i cho ban agus cho beag c!e 
ruthadh ri corp ; agus bha a h-uile 
aon duilich airson an dilleachdain 
bhochd, a bha a nise gun athair, gun 
mh athair. 

Chionn gum bu choigreach lacob 
an Erlenbrunn, chaidh an uaigh aige 
fhosgladh an oisinn a' chladha, ri 
taobh a' bhalla. Bha da chraoibh 
mhoir ghiubhais, a dh' fhas ri taobh 
a' bhalla a' tilgeadh dubhair oirre. 
Shearmonaich a sagart paraisde o 
bhriathran ar Slanuighear : " Gu fir-
inneach, gu firinneach tha mi 'g radii 
ruibh, mar a basaich an silean cruith-
nichd, a tha tuiteam's an talamh."— 
Eoin xii. 2i. 

Dh' innis e dhaibh mar a chuir an 
seann duine coir seachad a bheatha 
gu fiachail, beannaichte, agus mar a 
dh' fhag e samhla math aig gach aon 
da 'm b ' aithn' e Bha bhriathran a' 
toirt misnich do 'n dilleachdan bhron-
ach. Thug e taing, an ainm an fhir 
a dh' fhalbh, do 'n t-sluagh bhlath-
chridheach airson .gach caoimhneas a 
nochd iad daibh, agus dh' earalaich e 
orra a 'jhi mar athair's mar mhathair 
do 'n nighinn bhochd a bha a nise air 
a fagail 'na dilleachdan, 

A h-uile Donach a rachadh Mairi 

do dh' eaglais Erlenbrunn ruigeadh i 
uaigh a h-athair, agus rachadh i 'ga 
ionnsuidh ruith na seachdain cho trie 
's a b' urrainn di. " Cha ghabh mi 
m' nrnaigh," ars' ise, " cho math an 
aite sam bith 'sa ghabhas mi ann an 
so, 'sa chladh. 'Nuair a tha mi 'an 
so tha 'n saoghal gle shuarach agam. 
Tha mi toirt fanear gu 'in bheil 
saoghal na 's fliearr am feitheamh 
oirnn, agus tha fadal orm gu faighinn 
do 'n tir sin." Cha d' fhag i 'n uaigh 
uair sam bith gu :n a li-inntimi a 
dheanamh suas air cul a chuir ri gach 
toileachadh breige saoghalta, agus a 
bhi cuir seachad an t-saoghail 'am 
mathas agus an cairdeas ri Dia, ann 
an dochas beannaichte a bhi rithist 
maille ri h-athair naomh aig benlaobh 
cathair Dhe. 

(Ri leuiituinn.) 

CAIB. I X . 
U L L A C H A D H CATIIA A N A I R M D H E I R G . 

Am feadh a blia na Gaeil a' gairm 
Righ Seumas na righ-aig Crois Dhun-
eideinn bha Iain Cope a' cuir an airm-
dheirg air tir aig Dunbarr far na 
chiennich iad na trupairean a theich 
roimh na Gaeil a Duneideann; dh'inn-
is mi ann an ait' eile de 'n Eachd-
raidh mar a theich na claghairean so 
gu Leibhte air a chiad sealladh a 
chunnaic iad de dh' fheachd a Phri-
onnsa, ach is gann a sheas iad sa' 
bhaile sin gus na ghlaodh balachan 
beag riu mar mhagadh—Thugaibh 
na Gaeil.'" Cho luath sa chual iad so 
chuir iad an cuid each n-an cruinn-
leum agus cha de lasaich iad eang gus 
an d' rainig iad Preston-Pans a bha 
ma chuig mile 'n earra-dheas air Dun­
eideann. 'S gann "gun do tharruinn 
iad anail fir 6raiu" 'san ionad sin, gus 
an cual' iad air leo—"Na Gaeil! na 
Gaeil!" air ball leum gach fear na 
clhiallaid, spuir iad an cuid each is 
cha do sheall iad as an deighe gus an 
d' rainig iad Beruig a Tuath. Air 
dhaibh a bhi nise fichead mile bho 
Dhuneideann smaointich iad gu'm 
faodadh iad tearnadh bharr nan each, 
agus amharc mun cuairt daibh air son 
bklhe, 's iad air an claoidh le acras. 
Bha baide chaorach faisg air an aite 
anns na stad iad: thoisich iad air am 
marbhadh, air feannadh agus air 
cocaireachd, ach cha bu luaithe a bha 
'n fheoil deas air son t6iseachadh air 
a h-ithe na thug cuidigin a chreidsinn 
orra gun robh na Gaeil am fradharc. 
Chaidh am t-eagal os-ceann an acrais, 
cliaidh gach fear a rithist na dhiallaid, 
ach thuig iad air an am so "gum bu 
mhios' an t-eagal na 'n cogadh," agus 
phill iad air an ais a dh'ithe na feola. 
An deigh dhaibh an ciocras a si.Asac'h-
adh rainig iad Dunbarr far na dh' 
fhan iad gus an tainig an t-arm-dearg 
gu tir. 

Thug an aiteam a theich a Duneid­
eann, an latha mu'n tainig am Prionn-
sa a steach, coinneamh do dh' Iain 
Cope mar an cianda aig Dunbarr; 
agus dh' fhan iad maille ris an arm-
dhearg; cha'n ann mar luchd-cogaidh 
ach mar luchd-amhairc a' bhlair. 

Air an naoidheamh latha diag de 
dharra mios an Fhoghair, (b' e sin an 
lathairne-mhaireach an deigh dhaibh 
a thighinn air tir,) ghluais an t-arm 
dearg chum coinneamh a thoirt do na 
Gaeil. Tha' e air aithris gum bu 
bhreagha bha iad ag amharc air a 
mharsail, na coisichean 's na marcai-
chean a' lionadh a rathaid mhoir fad 
ioma mile de'n t-slighe. Chruinnich 
muinntir na duthcli' as gach ionad a 
dh' fhaicinn na h-armailt a bha nise 
gu catha a chur air machair shio-
chail Loudai. Cha b' fhada 'bha'n 
t-arm-dearg a triall mar so gus na 
phill Morair Loudon ceum air ais, 
agus ghlaodh e gu'n robh c faicinn 
nan Gael a tighinn 'n-an codhail le 
tieun choiseachd,—thuirt Iain Cope 
gum be bharail gu'n robh e nis' air 
laraich mhath air an einn agus gun 
deanadh e dichioll air a cumail. 

CAIB. X . 
T U R A S N A N G A E L GU SI . IABII A C H L A M H A I N . 

Bha na Gaeil a nis' an deigh tri 
laithean a' chaitheamh ann an Dun-
eideann air dlieagh charaidh leis gach 
biadh a's deoch a b' fhearr na cheile, 
air chor is gun robh iad gu mor air 
am beothachadh araon ann am pearsa 
's an inntinn. Air dhaibh a chluinn-
tinn gun tainig an t-arm-dearg air tir 
aig Dunbarr, agus e nise' bhi tighinn 
'n-an codhail a chum catha, shonraich 
iad falbh air an ath mhadainn agus an 
codhlaehadh ma leth na slighe. Dh' 
fharraid am Prionnsa dheth na cinn-
feadhna, cia mar a bha iad an diiil a 
gbnathaicheadh na Gaeil iad fein ri 
aghaidh shaighdearan ionnsaichte? 
Dh' iarr a' chuid eile dheth na cinn-
feadhna air Fear-na-Ceapaich a cheist 
sin a fhreagairt, a thaobh e bhi na oi-
figeach roimhe sin anns an arm Fhran-
gach, agus mar an cianda, eolach air 
gnaths nan Gael. Thuirt Fear-na-
Ceapaich ris a Phrionnsa gun robh e 
dearbhta gun biodh na h-uaislean gun 
stad ann am buillsgean an namhaid 
agus gu'n faiceadh e nach biodh na h-
islean fad' air dheireadh. 'Nuair a 
chual' am Prionnsa so thuirt e gum be 
e-fein a chiad fhearr a bhuaileadh an 
t-eas-caraid. Thuirt na cinn-feadhna 
nach biodh sin na ghniomh gliee, gur 
ann na bheatha-sa mhain a bha neart 
an aobhair na laidhe, agus na'n rach-
adh e-san a mharbhadh gun robh 
iadsan caillte, co dhiu choisneadh no 
nach coisneadh iad buaigh na teug-
bhail. Fa-dheoigh thuirt iad gu'm 
pilleadh iad gu leir dhachaigh na 
smuainicheadh e idir a dhol li uchd 
gabhaidh. 

Air madainn cli-haoine air an fhich-

eadamh latha de dhara mios an Fho­
ghair, am feadh a thoisich an t-arm-
dearg air marsail a Haddington, ghlu­
ais na Gaeil a Diddingston, (baile 
beag a tha ma thuaiream mile a Dun­
eideann,) a chum an codhlacbadh, 
agus cha b' fbad a chaidh iad air an 
aghaidh, 'nuair a thachair fear-siubh-
ail riu a dh'innis daibh gun robh an 
t-arm-dearg air Sliabh a' Chlamhain 
agus a' gleidheadh cothrom na bru-
thach air taobh deas an t-Sleibhe,— 
Thuirt Morair Scoras Moireach nach 
deanadh na Gaeil euchd san bith 
mar faigheadh iad os-ceann an namh­
aid, agus air ball dh' orcluich e na 
Gaeil a dhol bharr an rathaid, agus 
ghsarr iad aithghearra-talbhainn tro 
na rointean a thaobh na laimhe deise 
de'n t-slighe air an robh Morair Se&r-
as tur eolach. 'Nuair a choisich 
iad tacan air aghaidh le surd 
rainig iad mulach a' bhearraidh 
fagus do'n Fhasaid. Mharsail iad 
an sin gu mall, gus an tainig 
an fheachd a bha m'an am so sgaoilte 
gu cheile. Thainig iad a nise gu 
thuigsinn gun robh an t-arm-dearg 
air laraich-chatha cho math 's bu 
mhiann leo: ghreas na Gaeil an sin 
air an aghaidh, agus mu chairteal na 
h-uarach thainig an da arm ann am 
fradharc a cheile. 

'Nuair a chunnaic an t-arm-dearg a 
chiad sealladh de dh' armailt a' Phri­
onnsa thog iad iolach ard-labhrach 
mar sgeig air na Gaeil. Thog na 
Gaeil an cath-ghairm bu dual d'an 
sinnsir fein "an am a dhol sios." Bha 
'n da armailt' a nis' an imisg mile d'a 
cheile agus Ion bog cathair eatara. 
Bha e mu'n am so beagan thai* mhea-
dhon latha, agus an t-sidc anabharrach 
ann am fabhar nan Gael gu bualarlh 
orra. Ach air cuid de mhuinntir na 
diithcha cruinneachadh mu'n cuairt 
do'n Phrionns' mar bu ghna leo 'dhe-
anamh anns gach aite, dh' innis iad 
do na Gaeil, gun robh an Ion 
a bha eadar iad san t-arm-dearg 
na shuilean - chrithich, agus nach 
faigheadh iad an c&ir nan 
Sasunnach gun chall anabarrach 
dhaoine an am dhaibh a bhi gabhail 
tro'n Ion. Cho luath sa' chiaraich an 
oidhche, ghluais na Gaeil gu taobh na 
h-airde 'n-iar far an robh iad an duil 
a b' fhasa dhaibh a dhol thar a' bhog-
laich. Stad iad ann an so agus shon­
raich iad bualadh air an arm-dhearg 
aim an glasadh an latha. Anns an 
aite so shuain na Gaeil iad-fein 'n-an 
cuid breacanan feilidh agus chaiclil 
iad an oidhche sin air na raointean as-
bhuain. Rinn am Prionnsa fein, a 
bha cuir roinihe a dhol tro gach cru-
adal 'sa'n rachadh a dhaoine, a leab-
aidh air an talamh fhuair re na h-
oidhche sin. Cha robh leus sholuis 
ri fhaicinn, no guth r'a chluinntinn 
ann an camp nan Gael, a chum iad 
fein a chleth air ami arm-dhearg. 

(Ri leamttbinn.) 
» » i 

CAIB. I. 

Tha Persia 'na duthaich cho fior 
mhor's gu 'n robh na righrean a bha 
o shean a' riaghladh thairis oirre a' 
meas gu'n robh e reusanta dhaibh an 
t-ainm "Righ nan righrean" a 
ghabhail g' an ionnsuidh fhein. 
Oir, a bhariachd air na riogh-
achdan a bha iad a' ceannsachadh 
le cogadh, bha iomadh rioghachd agus 
mor-roinn eile ann a bha 'dioladh cise 
dhaibh, agus a bha gu buileach fo an 
riaghladh. 

Bha fear dhe na righrean so a bha 
ro chomharraichte, agus ro iomrait-
each air son mar a fbuair e, ann an 
toiseach a rioghachaidh, buaidh air 
gach namhaid ris an d' rinn e cogadh. 
Choisinn so dha sith agus fois mhor 
tre an robh o air a mheas mar righ 
cho sona 's a bha air an talamh gu 
leir, Ann an aon ni bha e nii-fhor-
tariach agus b' e sin, nach robh mac 
aige. Ged a bha iomadh bean aige, 
mar a bh' aig uile righrean na h-aird 
an ear anns an am ud, cha d' rugadh 
aon mhac dha; agus o 'n a bha e air 
fas 'na sheann duine bha eagal air 
nach biodh mac gu brath aige. Thog 
e taighean aoraidh agus taighean fogh-
lum, agus thug e moran deirce do 
bhochdan na rioghaohd ann an dochas 
gu 'm faigheadh e, trid an urnuighean, 
am fabhar o neamh a bha e cho mor a' 
ftiianriachadh, agus b 'e sin mac a 
bhith aige. 

Air latha araidh, mar bu ghnath 
leis fhein agus leis gach righ a bha air 
a' chrun roimhe, bha uile mhaithean 
na rioghachd gu leir, agus, na teachd-
airean lionmhor's na h-uaislean eile a 
thachair a bhith air chuairt anns a' 
cheanna-bhaile, cruinn maile ris. Bha 
iad uile gu caoimhneil, comhraiteach 
a' labhairt ri cheile mu glmothaichean 
a bhuineadh do riaghladh na riogh­
achd, mu fhoghlum, mu eachdraidh, 
mu bhardachd, agus mu gach eolas 
agus fiosrachadh eile air am bu chleach-
dach le an leithidean a bhith 'labhairt. 

Air a' cheart lath' ud thainig cailt-
eanach a dh' innseadh do 'n righ gu 
'n robh marsanta air tighinn a duth­
aich fad as gu ruige an luchairt, agus 
gu 'n robh boirionnach aige a bha e 
deonach a nochdadh dha. "Grad leig 
a stead) e," ars' an righ, agus bruidh-
nidh mise ris cho luath 's a sgaoileas 
an cruinueachadh." 

Leigeadh a steach am marsanta do 
'n talla anns an robh an righ agus na 
mor-uaislean cruinn, agus chuireadh 
'na shuidhe e far an faiceadh e an 
righ, agus far an cluinneadh e aon 
chomhradh a bhiodh eadar e fhein 's 
na h uaislean. 

B' e so an doigh anns an robh an 
righ a' gabhail ris a h-uile coigreach 
a thigeadh a dheanamh gnothaich ris, 
agus b' e an t-aobhar bha aige air son 

so a dheanamh, a chum gu'm fasadh iad 
beag air bheag eolach air, air dhoigh 
agus an uair a chitheadh iad cho saors-
nail 's cho caoimhneil's a bhiodh e 
labhairt ris na h-uile, gu 'n gabhabh 
iad misneach gu labhairt ris fhein gun 
fhiamh gun eagal a dh' aindeoin na 
moralachd agus a' ghreadhnachais leis 
an robh e do ghnath air a chuartach-
adh. 

An uair a sgaoil an eruinneachadh 
's nach robh anus an talla ach am 
marsanta, leig e e-fhein 'na shineadh 
aig casan an righ, agus ghuidh e dha 
gach soirbheachadh bu mliiann leis. 
An uair a dh' eirich e 'na sheasamh 
dh' fheoraich an righ dheth an robh 
e fior gu 'n d' thug e boirionnach og g' 
a ionnsuidh, agus an robh i 'na boir­
ionnach dreachar. "Le 'r ceacl, a 
righ," ars' am marsanta, "cha 'n eil 
teagamh nach 'eil mnathan ro rnhais-
each aig bhur morachd, o 'n a tha sibh 
a' sireadh air an son anns gach aite fo 
'n ghrein. Ach gabhaidh mi orm 
fhein a radh, gun tuilleadh's a' choir 
a mlioladh a dheanamh oirre, nach 
fhaca sibh aon bhoirionnach riamh mu 
choinneamh bhur sul a bheireadh barr 
oirre ann an cumadh, aim am maise, 
ami an tuigse, agus ann am foghlum." 

"Caite am bheil il" ars' an righ. 
"Thoir 'nam lathair i anns a' mhion-
aid." 

"Le 'r cead, a righ," ars' am mar­
santa, "thug mi i do aon dhe na h-ard-
chaillteanaich, agus faodaidii sibh fios 
a chur oirre uair sam bith a thogras 
sibh." 

Thugadh am boirionnach maiseach 
a steach gun dail; agus cha bu luaithe 
a sheall an righ oirre na chord a coltas 
anabarrach math ris. Ghrad chaidh 
e fhein agus am marsanta agus feadh-
ainn dhe na cailltoanaich a steach 
leatha do sheomar a bha faisge air 
laimh, agus an uair a thogadh an srol 
bhar a h-aghaidh 's a sheall an righ 
oirre, dh' aidich e nach fhaca o riamh 
mu chionneamh a dha shul aou bhoir­
ionnach cho briagha rithe. Agus 
ghrad thuit e ann an trom ghaol oirre. 
Dh' fheoraich e dhe 'n mharsanta ciod 
a bhiodh e ag iarraidh oirre. 

"Le 'r cead, a righ," ars' am mars­
anta, "thug mise mile bonn oir oirre 
an uair a cheannaich mi i; agus tha 
mi 'smaointean gu'n do chosg mi faisge 
air uiread eile rithe fad nan tri bliadh-
na a thug mi air an rathad a' tighinn 
an so. Ach cha 'n 'eil mi deonach 
dad sam bith a ghabhail air a son o 
righ mor cumhachdach mar a tha sibh-
se; agus air an aobhar sin, ma tha i 
'cordadh ribh, tha mi gu h-umhail a' 
guidhe oirbh gu 'n gabh sibh nam i 
mar thiodhlac." 

"Tha mi anabarrach fada 'na do 
chomain," ars' an righ; "ach cha robh 
e riamh mar chleachdadh agam a 
bhith 'deanamh gnothaich ri marsan-
tan anns an doigh neo-fhialaidh sin an 
uair'a thigeadh iad an so a chum toil-
eachadh a thoirt dhomh. Tha mi 

'dol a dh' ordachaclh deich mile bonn 
oir a thoirt dhut air a son. Am bi 
sin gu leor?" 

"Mo thighearna," fhreagair am mar­
santa, "bhithinn 'g am mheas fhein 
gle shona na'n gabhadh sibh nam a 
nasgaidh i, ach cha dana learn tairgse 
cho fialaidh sin a dhiultadh. Cha 
dean mi dearmad air bhur fialaidh-
eachd a dheanamh aithnichte 'nam 
dhuthaich fhein, agus anns gach 
duthaich eile do 'n teid mi." 

Phaigheadh an to r dha gun rlail, 
agus mu 'n d' fhalbh e thug an righ 
dha mar ghean-math deise a bha ana­
barrach riomhach. 

Dh' ordaich an righ am boirionnach 
maiseach a chur ann an seomar cho 
math 'a a bh' anns an luchairt, agus 
dh' ordaich e do na mnathan-coimhid-
eachd agus do na searbhantan a bha 
gu bhith 'frithealadh dhi, an deigh 
dhaibh a faragadh, an trusgan cho 
riomhach's a gheibheadh iad a c'..i:r 
uimpe, agus na seudan bu mhaisiche's 
bu luachmhoire a bh' anns an luchairt 
a thoirt g' a h-ionnsuidh a chum gu 'n 
taghadh i asda an fheadhainn a b' 
fhearr a chordaclh rithe. 

Bha ioghnadh gu leor air namnath-
an-coimhideachd an uair a chunnaic 
iad cho maisneach 's a bha i; agus o 
'n a bha iad deonach a h-uile toileach-
adh a thoirt do 'n righ, thuirt iad ris 
gu 'n gabhadh iad os laimh a dean-
amh moran na bu mhaisiche na bha 
i na 'm fagadh e tri latha aca i. Bha 
leithid de thlachd aig an righ dhi 's 
nach robh e an toiseach deonach a 
leigeadh as a shealladh; ach mu dheir­
eadh dh' aontaich e an comhairle a 
ghabhail air chumhnanta gu 'n dean-
adh iad mar a gheall i-ad. 

Bha cenana-bhaile na lioghachd air 
a thogail air eilean, agus bha 'n 
luchairt air bruaich a' chladaich. 
Bha seomar an righ agus seomar a' 
bhoirionnaicli oig cho dluth air a' 
mhuir's gu 'm biodh na tonnan a' 
bualadh ri bonn a' bhalla, agus bha 
'n sealladh a bha o na li-uirmeagan 
anabarrach briagha. 

An ceann nan tri latha bha 'm 
boirionnach og, agus i ann an tiusgan 
anabarrach eireachdail 'na suidhe air 
langsaid aims an t-seomar agus a h-
uilean air bonn na h-uinneig a bha air 
taobh na mara dhe 'n t-seomar. 
Chaidh an righ a steach a bhruidhinn 
rithe. An uair a chual' ifuaimachas 
air an urlar, thionndaidh i a ceann a 
dh-fhaicinn co bh' ann. Dh' aithnich 
i gu 'm b' e an righ a bh' ann; ach 
an aite eirigh 'na seasamh gu failte a 
chur air agus urram a thoirt 
dha mar bu ghnath le te dhe 
'seorsa a dheanamh, is arm a dh' 
fhuirich i 'na suidhe far an robh i 
agus thionndaidh i a h-aghaidh a rith­
ist ris an uinneig, 

Ghabh an righ ioghnadh anabarrach 
an uair a chunnaic e gu 'ri robh boir­
ionnach cho maiseach rithe cho fior 
aineolach air mar bu choir dhi i fhein 

a gbluasad. Bha e 'smaointean gur e 
cion's nach d'fhuair i fiosrachadh is 
foghlum gu leor a dh' fhag cho fad air 
a,h-ais i. Chaidh e far an robh i aig 
an naneig, agus a dh' aindeoin cho 
coli...oh's a bha i ri bhith coma dheth 
an uair a chaidh e steach do 'n t-seom-
ar, leig i leis a moladh, a cniodachadh, 
agiis breith oirre 'na ghairdeanan, cho 
m ,th's a thogradh e. 

An uair a bha e mar so a' nochdadh 
a chaoimhncis agus a ghraidh dhi, bha 
c gu geur a' beachdach'adh oirre, agus 
thuirt e. "Mo bhan-dia! m' aingeal! 
mo rim! Co as a thainig tu! Agus 
c'aite am bheil na parantan sona a' 
f uireach a chuir maighdeann cho mais­
each riut a dh' ionnsuidh an t-saogh-
ail? Ah! is mor an gaol a th' agam 
ort, agus bidh gaol agam ort ri mo 
bheo. Cha robh uiread de ghaol 
agam air boirionnach rianih. Agus 
ged a tha mi a' faicinn moran 
de bhoirionnaich bhriagha a h-
uile latha, cha do mhothaich mi 
uiread de nshaise ann an aon bhoir-
ionnach's tha mi 'faicinn annadsa' 
Tha leithid de ghaol agam ort 's nach 
teid thu mionaid as m' aire ri mo 
bheo. A ghraidh mo chridhe, cha'n 'eil 
thu'toirtfreagairt dhomh, agus cha mho 
a tha thu 'toirt an dearbhaidh a's lugha 
dhomh gu 'm bheil thu mothachail air 
meud a' ghaoil a tha agam ort. Agus 
cha mho a sheallas tu orm a chum gu 
'n tuig thu gu 'm bheil e neo-chomas-
ach dhomh am barrachd gaoil a bhith 
agam ort. Car son nach 'eil thu 
bruidhinn riuml Tha thu 'toirt mo 
mhisnich uam. Ciod a tha 'toirt ort a 
bhith cho trom-inntinneach 's cho 
bronach 's a tha thu? A n ann a' 
caoidh do dhuthchadh, do chairdean's 
do luchd-eolais a tha thu? Ochan! 
nach 'eil righ Phersia aig am bheil 
gaol cho mor ort comasach air comh-
fhurtachd a thoirt dhut, agus aon 
chall a dh' fhuiling thu a chur 'na aite 
fhein?" 

(Si leantuinn.) 

C'AITE ' M F A I G H E A R SONAS ? 

Naigheachd Eisionsiach. 

( A I R A II-AITIIEIS LE " F I O X N . " ) 

Bliadlma bha siud, anns na linntean 
a dh'fhalbh, thuit do Mhac Gille 
Phadruig ann an Eirinn a bhi tinn. 
Bha e fo leanndubh is mulad, 's cha 
robh do sgil an Eirinn na dheanadh 
feum dha. Thuit gu'n thainig an 
rathad fear-turais, agus chaidh inns­
eadh dha gu'n robh Mac Gille Phad­
ruig ris a' bhas, agus ciod a bha cur 
air. "Ma ta," arsa Eoghan a' Chnuic, 
oir b'e sin ainm an fhir thurais, "tha 
fhios agamsa ciod a ni feum dha, agus 
ma ghabhas e faotainn amis a' chearna 
so de dh' Eirinn, cha bhi fada gus am 
.bi Mac Gille Phadruig air a' chasaibh 
gu luath, laidir, 's cho sunndach 
cheoJmhor ri aon taillear a chunnaic 
sibh riamh." Chaidh Eoghan a' 

(Air a leantuinn air taobh 70.^ 

Cuirear am paipear <=ru luchd-gal>ha.il ami am 
Rreatuinn. an N e w Zealand, 's an dntlichannan 
cein eile air son $1.52, neo 6s. 3d. 'sa bhliadhna. 

Tha 'phris ri bhi air a phaigheadh toiseaoh na 
bliadhna. 

Cuiridh ladsan a tha comasach air Gai l i? a 
sgriobhadh, eomain mhor oirnn. le bhi our g' ar 
n-ionnsuidh,. o am gu am. lit i ichean, naigh-
eachdan, no seanchas sam bith eile a bhiodh 
a i r a m h e a s taitneach leis an luohd-loughaidh. 
A n uair a bhios neacb sam bith a sgriobhadh 
ugainn ann an Gailig, thugadh e an aire do na 
seolaidhean a leanas:— 

Na sgriobh ach air aon taobh de n 
phaipeir. 

Na biodh an sgriobhadh ro mheanbh. agus 
dean e eho soilleir agus cho furasda loughadh 
s 'is urrainn dhut. 

3. Fag farsuingeachd air c h o r ' s gnr urrainn 
dhuinn ceartaohadh no atharraohadh a bhios ri 
dheanamh a chur eadar na facail agus eadar na 
sreathan. 

Biodh gach litir us eile air a sooladh gu 
P U B L I S H E R S " M A C - T A L L A . " 

S Y D X E Y , C A P E B R E T O N 

DI-HAOIKE, OGUST 31, 1900. 

LITIR A CEAP N O R . 

The e coltach gu bheil aii*e dhaoine 
air a tarruing gu mor o'n ehogadh 
a tha eadar Breatuinn agus Baothair-
ean (Boers) Africa, leis an troimbe-
cheile tha air a blii ann an Sina o 
chionn beagan sheachduinean. O'n 
tha aireamh cho mor de rioghachdan 
cumhachdach air a dhol an sas 'san 
ard-uachdaranachd ana-Criosdail ud, 
agus sin le deadh aobhav, tha sinn an 
dochas gu 'n teid crioch air a chogadh 
sin gu h-aithgbearr ann an doigli a 
bhios buannachdail do 'n t-saoghal gu 
leir. 

Is iongantach da rireadh an taobh 
a th' aig aireamh mhor de shluagh an 
t-saoghail ri Baothairean Africa, 'n 
uair tha e cho furasda fhaicinn gur 
iad fhein a tha ri 'n coireachadh air 
son a chogaidh a tha eadar iad fein 
agus Breatuinn. Tha e soilleir gu 'n 
d' rinn Breatuinn a h-uile dhichioll a 
chum na cuisean a bha eatorra a 
cheartachadh gun a dhol gu cogadh 
idir ; ach ged bha 'm bodach riasgail. 
Crugeir, a leigeil air g u ' m bu mhath 
leis fhein a ni ceudna dheanamh, cha 
robh dad 'na bheachd dheth. 'S ann 
a bha e 'g ullachadh mar a b' fhearr a 
dh' fhaodadh e, cha 'n ann a mhain a 
chum an Transbhaal a dhion, ach gu 
h-araidh a chum Breatuinn a sgaradh 
o cuid fearainn agus a coirichean 
Africanach gu buileach. Bha e cho 
laidir 's an t-seorsa creidimh a bh' 
aige's gu 'n robh e 'ga shaoilsinn fein 
lan chinnteach gu 'n rachadh aige air 
sin a dheanamh gun taing dhi. Ged 
is math a rachadh aig Breatuinn air a 
cheannsaehadh gun chomlmadh sam 

is math a rinn Canada agus bith, 
cuid dheth na colonies eile, cuideachd-
an de shaighdearan dileas a chur a 
null do 'n Transbhaal a chum an 
namhaid an-iochdmhor a cheannsach-
adh. Tha iad sin air a bhi nochdadh 
an gaisgealachd aig iomadh am ri 
uchd catha; agus~tha iad a faotainn 
cliu nach faoin o'n t Seanalair Roberts 
agus o chuid dhe na h-oifigich a tha 

fodh 'ughdarras. Ged nochd na 
saighdearan ud an dilseachd do 
Bhreatuinn ann an doigh a tha cho 
follaiseach do '11 t-saoghal uile, dh' 
fhag iad miltean as an cleigb nach 'oil 
dad air deireadh orra. Is ann dhiubh 
sin an Gaidheal dileas mu 'm bheil mi 
dol a sgriobhadh an sgeula beag a 
leanas :— 

'S e ' s ainm dha Domhnull. Tha e 
gabhail comhnuidh an cearn eile de 
Cheap Breatunn, fad as o'n aite so. 
Tha e 'na mhaor eisg air abhuinn no 
air loch a raid h ; agus tha e air aithris 
air dha bhi aon la air a thurus le 
each 'us carbad, a dol a dh' iarraidli 
pairt dhe thuarasdal, gu '11 thachair 
maor eile ris do 'n ainm Iain. Bhuail 
e 'n ceann Iain gur ann a b' fhearr 
dha fein an eothrom a ghabhail air a 
dhol air an aon cheann gnothaich 
maille ri Domhmill. Bha Domhnull 
fior thoileach air e dhol maille ris 
arms a charbad, agus cha robh iad 
fada cuideachd 'n uair thoisich iad ri 
deasbaireachd mu chogadh Africa. 
Bha Iain a seasamh air taobh nam 
Baothairean, agus Domhnull, mar a 
bhuineadh dha, a seasamh gu duineil 
air taobh Bhreatuinn. Bhuanaich 
iad air deasbaireachcl mar sin gus an 
d' rainig iad tigh Iain. O'n bha toil 
aig Iain e fein a sgeadachadh le deise 
a b' fhearr na 'n to bha uime, bha 
Domhnull toileach dol a stigh maille 
ris agus feitheamh gus am biodh e 
deiseal; ach mar's minic a thachair, 
cha robh a chuidhle fada gun tionn-
dadh rathad eile. Bhuanaich iad air 
deasbaireachd mu 'n chogadh an 
deigh dhoibh dol a stigh, gus an d' 
rinn Domhnull iomradh air na saigh-
dearan a chaidh a null a Canada do 'n 
Transbhaal, ag radh gu 'n robh prois 
air airson an dilseachd do Bhreatuinn, 
airson an treubhantais ri uchd catha, 
etc. B'e am freagradh a thug Iain 
air, gu 'n robh e 'n dochas nach till-
eadh duine beo dhiubh. Bha sid 
barrachd 's a b' urrainn nadur 
Dhomhnuill giulan leis ; agus ged tha 
e air fas aosda, air a bhonnan bha e, 
's thug e dorn do dh' Iain le uile 
neart, 'ga shineadh air an urlar, agus 
thug e 'n sin an dorus air, ag radh, 
" Sin agad. Cha teid cas dhiot ni ' s 
fhaide leamsa 'nam charbad an diugh." 

O sgriobh mi pairt dhe 'n litir so 
dh' eug dithis de mhuinntir an aite 
so. B'i aon dhiubh Catriona, nigh-
ean Alasdair 'Ic Leoid, aig a Chnoc 
Chruinn. Dh' eug i aig Sidni Tuath 
air an t-siathamh la deug de 'n mhios 
so. An ceann aon uair a thim an 
deigh a' bais-se, dh' eug bean Aon-
ghais Tc-a-Phearsain, 's an Acarsaid 
a Deas. Bha iad le cheile nan lan 
blmill's an eaglais Chleirich. 

Tha 'n aimsir air a bhi gle mhi-
fhreagarrach air son deanamh an 
fheoir, agus mar sin cha d' fhuair sinn 
adhartas sam bith a dheanamh air 
'san aite so fhathast. Tha 'm feur, 
tha mi 'm barail, a cheart cho math 's 
a bha e 'ri uiridh : ach mur fas an 
t-side tioram gu h-aithghearr bidh 
moran dhe na tha gearrte air a mhill-
eadh gu buileach. M. D. 

Ceap Nor, Ogust 24. 

ARD CHEANNAICH'-AODAICHEAN, 

South Charlotte St. Sidni. 

Tha stoc de dh' aodaichean Fliirionnacli 
againn na's motha na tha aig ceannaiche 
sam bith eile tha 'n Sidni. Tha shin 'gam 
ceannach 'nan tomadan mora, air prisean 
isle, agus mar sin theid againn air an creic 
saor. Tha iad gle chumadail, air an sar 
dheanamh, agus tha deagh chosg annta. 

Deiseachan matha laidir 
de chloth gorm * =• 

The Nova Scotia 
Furnishin 

LIMITED, 
A chuideachd a's notha tha 'n Canada air son dean­
amh us creic 

Tha Stoc mor againn daonnan air laimh 'nar tigh-
ceannachd, air 

_ ^ j a B B _ S R A I D SHEARLOT, SIDNI. 
Tha sinn a' creic gach seors' inusridh air an cuirear feum am broinn taighe. 
Tha ar prisean ceart. Taghail againn. 
"Ceaunaich o'n chisideachd a's motha, 's caomhain t' airgead." 

Theaghla ichear i . 
' 1 8 / Nuair a bhios tu ceanaoh ni sam bith air son na dachaidh, 's coir dhut a bhi 
'3=k' cinnteach gu bheil e math. Cha'n eil ni a's dorranaiche 11a Airneis Ur fhaot-
j ^ ® ) ainn a tha air a droch dheanamh, no Brat-urlair a tha criou. Againne 

gheibhear an deanamh's an stuth a's fhearr. 

Iomadh seorsa ur agus eireachdail. 

Na seorsachan a bhios buan 'sa chumas an clath. 

Qach Seors9 Irasridh Taighe. 
Innsidh sinn gu toileach na chosgas e dhut rum no 
tiarli uidheamachadh. 

SIDNI, C. B. A. J. GRANT, manager. 

de sheorsa sam bith air 
a dheanamh gu snasail 

an oifis a phaipeir so. Sgr iobh air son phrisean. 

NAIQHEACHDAN. 

Cha 'n eil cuideachd a'- ghnaii a' 
dol a ghabhail an orduigh a fhuair 
iad o'n riaghladh Ruiseanach. Leis 
gach ordugh eile tha aca, cha bhicdh 
e comasach dhaibh tomhas cho mor de 
ghual a chur am mach. 

« 

Thug an Riaghladh Breatunnach 
seachad ordugh ann an Cuebec o chi-
onn ghoirid air son fiehead mile pai-
dhir bhrog agus fichead mile paidhir 
shocsaichean, dha na saighdearan, a 
cheud ordugh dhe'n t-seorsa a thug-
adh seachad ann an Canada riamh. 

Chaidh Bresci, am fear a mhort 
righ Humbert, fhaotainn ciontaeh, 
agus bha e air a dhiteadh gu bheatha 
chur seachad amis an tigh-obrach. A 
reir lagh na h-Eadailte, cha 'n urr-
ainnear duine chur gu bas air son 
mort, agus mar sin b'e tigh-obrach ri 
bheo a' pheanaisfc bu mhotha ghabh-
adh cur air. 

Chaidh duine ghabhail dh' an arrn 
ann am Breatunn o chionn ghoirid a 
bha tri fichead us da bhliadhn' deug 
a dh' aois. Bha e fad ochd bliadhna 
fichead annns an Reiseamaid Dhuibh 
's an reiseamaidean Gaidhealach eile. 
Tha sianar mhac aige 'san aim, 's 
ceathrar dhiubh sin ann an Africa 
aig an am so a' cogadh an aghaidh 
nam Bocreach. 

— » <• < 
'Nuair a thoisich cogadh an Trans­

bhaal, dh'fhalbh aireamh mhath de 
dh' Eirionnaich as na Staidean air son 
a dhol a chogadh air taobh nam Boer-
each. Chaidh a chuid bu mhotha 
dhiubh sin a ghlacadh leis na Breat-
unnaich mu'n robh 'n cogadh thairis, 
agus tha iad a nise air am fogradh ga 
Ceylon. Na'm b'e 'n de an diugh cha 
robh iad air na Staidean fhagail. 

e <r * 
O'n thoisich an cogadh aim an Af­

rica mu Dheas, cha d'rinneadh ach 
fior bheagan tuathanachais, agus a 
nise tha 'm biadh a' fas gann, agus 
cha'n eil aig an t-sluagh gus an 
cumail beo ach na theid a chur g' an 
ionnsuidh a Breatunn's a duthchaim-
an eile. A c h ' s cinnteach gu'n bi gu 
leor air a chur g'an ionnsuidh agus 
mar sin nach bi cunnart sam bith gu 
'ri eirioh gorta 'nam measg. 

» o 
Thairg Mr. Whitney, an uiridh, 

coig mile fichead dolair a thoirt mar 
chuideacliadh air son togail ospadail 
ami an Sidni, ach cha 'n fhaca luehd-
riaghlaidh a' bhaile an tslighe reidh 
gu dhol air adhart leis an togalach. 
Tha cuideachd an iaruinn a nise 'dol 
a thogail ospadail air an cosdas fhein. 
Bidh rum do dha fhichead leab' aim, 
agus bidh e air a chur anns an ordugh 
a's fhearr. Tha c ri bhi air a sbuidh-
eachadh ann an Colbj 7. 

• « 

Tha cuisean ann an Sina car mar a 
bha iad. Tha 'n t-arm Eoipach ann 
am Pekiii 's an seilbh air an luchairt 
rioghail, ach cha d' rinneadh moran 
fhathast a chum sith aiseag do 'n 
diithaich. Tha na rioghachdan aig 
am bheil lamh 'sa ghnothuch car 
amharusach a thaobh a cheile, agus 
mar sin cha 'n eil e cho soirbh adh-
artas a dheanamh. Tha e 'fas coltach 
gu feum iad deiligeadh ri Li Hung 
Chang an deigh a h-uile rud, oir 'se 
an aon r.each ann an Sina a tha 
'gabhail. air fhein a bhi comasach air 
cumhachan sithe a dheanamh. 

Chaidh corr us tri mile acaire de 
dh'fhearann fo bharr a thur mhill-
eadh le cloieh-mheallaiJi anri an Glen-
dale, an ceann a tuath Mhnnitoba. 
Bha am barr anabarrach gealltanach 
anns an sgire sin, agus tha an call 
gle mhor. 

Chaidh fhaotainn am mach gu 'n 
d'rinneadh na h-ais-innleachdan air 
son mort righ Humbert na h-Eadailte 
suas am measg Eadailteach anns na 
Staidean. Tha riaghladh na h-Ead­
ailte nise 'n deigh coig duine deug 
a chui a nail do New York gu bhi 
'nan detective*, a' cumail suil air dol 
air adhait na muinntir air an cuir iad 
am hams. 

K>- < 
Tha uisgeachan matha 'sileadh aims 

na h-Innsean an drasda, tha am barr 
a tigh'nn air adhart gu math, agus an 
uine ghoirid theid aig an t-sluagh air 
a bhi tigh'nn beo air na tha fas dhaibh 
san duthaich. Tha an aireamh d'an 
robhas a' toirt cuideachadh bidh a 
cheana 'dol na's lugha gach latha 
ach tha corr us coig millcanan a' faot-
ainn na deirce fhathast. 

———— 
Tha cuideachd an iaruinn an deigh 

fearainn aoil a cheannach air a Bheinn 
a Tuath, faisg air a' Bhagh an lar, 
Dh' fhosgail iad quarries aig Abhuinu 
Sheorais an toiseach, ach cha robh 
uiread aoil an sin 'sa bha dhith orra. 
Bidh eadar ceud gu leth us da cheud 
duine ag obair aig a Bheinn a Tuath, 
agus cuiridh iad sin a mach mu loth 
cheud mile tunna de chloich aoil na 
h-uile bliadhna. 

Chaidh fear Alasdair Mac Leoid, a 
mhuinntir a Bheighe 'n Tar, a bhath-
adli ami an acarsaid Ghloucester, 
Mass., o chionn che'-la-deug air ais, 
!se dol air bord soitheach iasgaieh air 
an robh e 'g obair. Fhuaireadh a' 
chorp anns an uisge maduinn an ath 
latha. Bha e da fhichead bliadhna 
'sa h-ochd a dh' aois, agus 'na dhuine 
air an robh mor mheas aig gach aon a 
chuir colas air. 

Tha na soithichean a bha ris an 
iasgach mu na Magdalene Islands air 
tilleadh, an deigh dhaibh luchd math 
sgadain a ghlacadh. Tha aireamh de 
na soithichean sin air an cur am mach 
gach samhradh o thaobh an iar us iar-
dheas an eilean so. Fhuair iad, air 
an fhoghar so, bho $4.50 gu $5.25 am 
barailte air an sgadan. Chaidh leo-
tha gu math cuideachd, toiseach an t-
samhraidb, an iasgach an rionnaich, 
air dhoigh 's nach eil, gu ruige so, 
aobhar ghearain sam bith aca air ob­
air na bliadhna so. 

Tha cuid de na tuathanaich air 
tir-mor Nobha Scotia air an cur gu 
iomguin leis a ghiogan Ruiseanach a 
tha teannadh ri cinneachadh am 
measg an cuid arbhair. Thaiiiig 
beagan de fhras a' ghiogain so do na 
Staidean o chionn coig bliadhn' deug 
air ais, am measg coiice, agus a nise 
tha moran fearainn anns na Staidean 
an iar air a chur fodha. Thainig e as 
na Staidean do Ontario, 's as a sin do 
Nobha Scotia. Aon uair 's gu faigh 
e greim air fearann tha e gle dhoirbh 
a chur as, agus mar sin is coir do na 
t-iathvnaich a bhi 'nam faireaphadh. 
Ch'i 'n eil teagamh npch eil e air 
greim fhaotainn an cearnan de Cheap 
Breatunn cho math ri Nobha Scotia, 
agus bu choir feuchainn ri cur 
as da cho luath 'sa ghabhas deanamh. 

Thainig Sir Tearlach Tupper do'n 
bhaile oidhche Di-ciaduin, gu bhi aig 
coinneamh a bh'aig na conservatives 
an de. B'o gnothuch na coinneimh 
sin daoine ainmeachadh gu ruith air-
son na h-ard-pharlamaid. Liubhair 
Sir Tearlach oraid anns an rink aig 
naodh uairean oidhche Dior-daoin. 

Dh' fhalbh Frangach d' am b ' ainm 
Jesso, a mhuinhtir Cheticamp, air an 
Florida gu ruige Boston toiseach na 
seachdain s'a chaidh, agus air an 

turus chaidh na bha dh' airgead aige 
—tri fichead dolair—a ghoid bhuaithe: 
Nuair a rainig e Boston cha robh 
sgillinn aige, agus cha 'n fhaigh-
eadh e cead a dhol air tir. B'fheudar 
dha mar sin tilleadh dhachaidh. 

BAS. 

—Aig Birch Grove, C. B., air a' choig-
eamli latha fichearl dhe'n mhios so, Aon-
ghas Domhnullach, a rugadh an Uidhist a' 
ohinn a Tiiath, ceithir fichead ns aon 
bhliadhna db'aois. 

A Phris air am bheil sinn a' 
creic deise mhath "D. B." de 

hloth cloimhe. 

Ma tha deis' ur a dhith ort, 's gu bheil thu air son luach t'airgeid 
fhaighinn, cha'n eil aite 's an fhusa dhut sin a dheanamh na anns 
an stor againne. Na oeannaich air chor sam bith gus am faic thu 
an stoc a th'againn, 

30 paidhir de BHROG A X DEARGA BHAN, 
"OXFORDS" a b'abhaist a bhi $3.00, anise 

25 paidhir de BHROGAN OBRACH a b' d » | TJ 
abhaist a bhi $1.50, a nise - - $ 1 * 0 

100 paidhir de THRIUBHS AIREAN matha 
"IT VERA" a thatar a creic ami an storaich-
ean cile air 98c. agus $1.25, a falbh air . . 

83P"Glieibh thu t'airgead air ais mur bi thu 
riara1'elite. 

• D E A L B H A D A I R E A N , 

A I R an t-seachdain so a' fosgladh Seomar Dhealbh ur 
os cionu stor Aonghais mhic Ghuaire. Bidh an Seo­
mar Dhealbh so air aon cho math 'sa tha ami an 
Nobha Scotia. Tha gach dealbh a mithear aniidhe'n 
t -seorsa 's fbearr. 

Tha sinn a toirt cuireadh do ua h-nile taghal a 
sligh a dh'fhaicinn sampuill dhe ar n-obair. 

t Ma tha thu air son . . | 

bhi ag-ad air aa t-samhradh so, 
faie na seorsaehan a tha aig 

F. FALCONER & SON. 

Buggies, Phsetons, Expresses 
agus Road Carts. 

Tha'n Acuinn againn euid-
eaebd. 

to Prisean ceart. Cuir deueh-
W ainn oirnn. 

F. FALCONER & SON, 
4- Luehd-reie Charbad, Acuinn agus Thruneaiehean. SIDNI, C. B. i-


